
Ներածություն

Արտաքնապես արժեքը առարկայի կամ երևույթի առանձնահատկությունն է,

սակայն նրա նշանակությունն ու օգտակարությունը սահմանված չէ բնության

կողմից։ Այն գնահատվում է ոչ միայն օբյեկտի ներքին կառուցվածքով, այլև հիմնվում

է կոնկրետ գործողությունների ժամանակ նրան տրված սուբյեկտիվ

գնահատականների վրա, որոնք մտնում են հասարակական ոլորտի մեջ, քանի որ

մարդը հետաքրքրված է, կամ ունի դրա կարիքը։ Արժեհամակարգը կողմնորոշիչ դեր

ունի մարդու առարկայական և սոցիալական իրականության մեջ, որը նրա պրակտիկ

վերաբերմունքն է շրջապատող առարկաների ու երևույթների հանդեպ։ Արժեքները

օգտագործվում են մի քանի իմաստով.

 Արժեք, որպես առարկայի կամ երևույթի բնորոշիչ հատկություն, որի

օգնությամբ հասկացվում է նրա նշանակությունը։

 Գոյություն ունեն «նյութական արժեքներ» և «հոգևոր արժեքներ»։ Հայտնի է

նաև «մնայուն արժեքներ» հասկացությունը։

 Արժեք,փիլիսոփայության մեջ այն մատնանշում է որոշակի օբյեկտների և

երևույթների անհատական և սոցիալմշակութային նշանակությունը։

 Արժեք, տնտեսության մեջ որպես հոմանիշ է օգտագործվում «սպառողական

արժեք» հասկացությանը, այսինքն` սպառողի համար առարկայի

նշանակությունը և օգտակարությունը։

 Փիլիսոփայական հասկացություն համարվող «Արժեհամակարգերի» ներքո

ենթադրվում են այն արժեքները, որն անհատը գնահատում է իր շրջապատում։

Այն սերտորեն կապված է մոտիվացիա հասկացության հետ։1

Գրական ակնարկ

Անձնային արժեքների խնդիրը քննարկվել է տարբեր գիտակարգերի

շրջանակներում և տրվել դրանց բազմաթիվ սահմանումներ: «Անձնային արժեք»

հասկացությունը կիրառվում է տարբեր նշանակություններով։ Սակայն միասնական

կարծիք այս հասկացության սահմանման վերաբերյալ գոյություն չունի։

Գրականության մեջ առանձնացնում են «արժեք» հասկացության առավել քան

հարյուր սահմանումներ, որոնցում առաջարկվում են տվյալ խնդրի դիտարկման

տարբեր մոտեցումներ և կողմեր։

Մոտեցումների և սահմանումների բազմատեսակության մեջ «արժեք»

հասկացությունը պայմանականորեն կարելի է բաժանել մի քանի խմբի։ Առաջին

խմբում ներառված են հասկացություններ, որոնց հեղինակներն արժեքները դիտում

են որպես կարծիք, պատկերացում կամ համոզմունք։ Որպես այս ուղղության

ներկայացուցիչ՝ կարելի է համարել Մ.Ռոկիչին, ով արժեքները համարում է կայուն

համոզմունք այն համատեքստում, որ վարքի որոշակի ձևը կամ գոյության

վերջնական նպատակը նախընտրելի է անձնային կամ սոցիալական տեսանկյունից։

Երկրորդ խմբում կարելի է ներառել այն սահմանումները, որոնց հեղինակները

«արժեքը» (կամ «արժեքային կողմնորոշումը») սահմանում են որպես սոցիալական

դիրքորոշումների կամ հետաքրքրությունների տարատեսակ կամ նմանատիպ

երևույթ (Մ. Վեբեր, Ա. Զդրավոմիսլով, Դ․ Ուզնաձե)։ Դ․ Ուզնաձեն դիրքորոշումը

մեկնաբանում է որպես անձի կամ խմբի սոցիալական փորձի միջոցով ձևավորված

նախատրամադրվածություն սոցիալապես նշանակալի օբյեկտները ընդունելու և

գնահատելու, ինչպես նաև որոշակի գործողություններին անձի կամ խմբի

պատրաստվածությունը, որոնք ուղղված են սոցիալապես նշանակալի

օբյեկտներին։ Ա․ Զդրավոմիսլովի կարծիքով՝ արժեքային կողմնորոշումները

անձի դիրքորոշումներն են նյութական և հոգևոր մշակույթի արժեքների

նկատմամբ։Մ․ Վեբերը արժեքը մեկնաբանում է որպես այս կամ այն

պատմական ժամանակաշրջանի դիրքորոշում, որպես դարաշրջանին հատուկ

հետաքրքրասիրության ուղղություն։

Սահմանումների հաջորդ խումբը միավորում է մոտ/կից հասկացություններ,

ինչպիսիքն են՝ պահանջմունքներն ու շարժառիթները (Գ․ Դիլիգենսկի, Բ․

Դոդոնով, Ֆ․ Վասիլյուկ)։ Կարելի է առանձնացնել սահմանումների մեկ խումբ ևս՝

որպես իմաստ (Դ. Լեոնտև, Ա. Սեռի, Մ. Յանիցկի, Վ. Ֆրանկլ): Հոգեբանական

գիտության բնագավառում արժեքների մեկնաբանության բազմազանության մեջ

առավել տարածում ունի այն մոտեցումը, որում արժեքը դիտարկվում է որպես

հասարակության կենսագործունեության որոշակի արդյունք: Այդ մոտեցումը

ցայտունորեն արտահայտված է փիլիսոփաների և սոցիոլոգների գիտական

աշխատություններում։ Հոգեբանական գիտության բնագավառում անձնային

արժեքների հասկացման գերակայող մոտեցումներից մեկը այն է, որ արժեքը

դիտվում է որպես պահանջմունքներին և շարժառիթներին համարժեք

հասկացություն։ Մասնավորապես՝ անձնային արժեքները և իմաստը

կենտրոնական տեղ են զբաղեցնում հումանիստական հոգեբանության մեջ։ Անձի

արժեքային համակարգի ձևավորման և շարժընթացի խնդիրը ընդունված է

դիտարկել հոգեկան զարգացման ընդհանուր օրինաչափությունների

համատեքստում։ Այն անմիջականորեն կապված է տարիքային զարգացման

առանձնահատկությունների հետ։ Վերլուծելով անձի իմաստային ոլորտի

ձևավորման և զարգացման խնդիրը՝ Ա․ Սեռին պնդում է, որ այդ գործընթացները

արտացոլում են տարիքային և անձնային զարգացման ընդհանուր

օրինաչափությունները։ Դ․ Լեոնտևը նշում է, որ յուրաքանչյուր անձի զարգացման

գործընթաց բնութագրվում է սոցիալական հանրության արժեքների և դրանց

փոխակերպումների, այսինքն՝ անձնային արժեքների կերպափոխմամբ: Տվյալ

խնդիրը ներկայացվել է հոգեբանության տարբեր դպրոցների և ուղղությունների

ներկայացուցիչների կողմից։ Ռուսական հոգեբանության մեջ այս խնդրին

անդրադառնում են Վ. Ալեքսեևան, Ս. Բուբնովան, Գ. Բուդինայտեն, Տ. Կոռնիլովան,

Ա. Վոլոչկովը, Ե. Երմոլենկոն, Դ. Լեոնտևը, Ա. Սեռին, Վ. Չուդնովսկին, Մ.

Յանիզկին և ուրիշներ։ Որպես անձնային արժեքների ձևավորման նախադրյալներ՝

դիտարկվում են սոցիալականացման առանձնահատկությունները, տարիքային

զարգացման փուլերը, երեխայի ինտելեկտուալ զարգացումը, կրթությունը,

տեղեկույթը, մակրո- և միկրոմիջավայրի առանձնահատկությունները։ Անձի

արժեքային համակարգի ձևավորումն իրականանում է մի շարք գործոնների

ազդեցությամբ: Այդ գործոններն են ընտանիքը, հասարակությունը, դպրոցը,

շրջապատի սոցիալական արժեքները և այլն։ Ն. Ժուրավլյովան արժեքային

կողմնորոշումների ձևավորման կարևոր նախապայման է համարում վաղ

սոցիալականացման պայմանները։

Արժեքային համակարգի ձևավորումն անհնար է պատկերացնել

հասարակությունից, մարդկանց հետ շփումից զատ։ Անձի արժեքների համակարգը

ձևավորվում է սոցիալականացման ընթացքում ինտերիորիզացիայի

(ներքնայնացման)՝ հասարակական-քաղաքական, բարոյական, գեղագիտական

իդեալների (հասարակական փորձ և մշակույթ) յուրացման միջոցով, որոնք բնորոշ

են տվյալ սոցիալական հանրությանը։ Արժեքային համակարգի ձևավորումն

ընթանում է դաստիարակության և կրթության ընթացքում սոցիալական փորձի

յուրացման միջոցով։ Անձնային արժեքները ձևավորվում են սոցիալականացման

ամբողջ ընթացքում (Ռուչկա՝ 1976, Անանև՝ 1996, Լեոնտև՝ 1998, Սուրինա՝ 1996)։ Ժ

․ Պիաժեն անձի արժեքային կողմնորոշումների զարգացումը կապում է

ինտելեկտուալ զարգացման մակարդակի հետ։ Նա համարում էր, որ բարոյական

դատողությունների ներքնայնացումը երեխաների մոտ տեղի է ունենում զարգացող

մտածողական կառուցվածքների և աստիճանաբար ընդլայնվող սոցիալական

փորձի փոխազդեցության արդյունքում:

Սոցիալականացումը, ըստ Լեոնտևի, սոցիալական հանրության արժեքների

յուրացումն է և դրանց փոխակերպումը անձնային արժեքների։

Ն.Ժուրավլյովան անձի արժեքային համակարգի ձևավորման գործում

կարևորում է անձի կյանքի մակրո և միկրոսոցիալական պայմանները, ինչպես

նաև նրա սոցիալական և մասնագիտական բնութագրերը։ Մակրոսոցիալական

պայմանների շարքում կարևոր են համարվում հասարակության կյանքի սոցիալ-

տնտեսական, սոցիալ-մշակութային, սոցիալ-քաղաքական և գաղափարական,

ինչպես նաև հոգևոր պայմանները, սոցիալական նորմերը (բարոյականության,

իրավունքի, կրոնի և այլն), պատմական ժամանակահատվածի

առանձնահատկությունները, տարածաշրջանային պայմանները,

հասարակությունում գերակշռող արժեքները։ Անձի արժեքների համակարգը

հիմնված է այն հասարակության գաղափարախոսության վրա, որին նա

պատկանում է։ Տարբեր գաղափարախոսությունների դեպքում առաջնությունը

կարող է տրվել տարբեր արժեքների։

Դ. Լեոնտևը համարում է, որ սոցիալական արժեքների յուրացումը միշտ

միջնորդավորված է անհատի համար ռեֆերենտային փոքր խմբերի արժեքներով։

Նա շեշտում է, որ անհատական զարգացման նախնական փուլերում այդպիսի

խումբ է ընտանիքը, իսկ դեռահասության տարիքում՝ հասակակիցների խումբը։ Ա.

Պետրովսկին առանձնացնում է մի շարք գործընթացներ, որոնցում տեղի է

ունենում անձի արժեքային կողմնորոշումների համակարգի ձևավորումը և

զարգացումը։ Այդ գործընթացներն են պերսոնալացումը, որը ներառում է

հարմարումը (որպես անհատի կողմից սոցիալական նորմերի և արժեքների

յուրացում), անհատականացումը (որպես սեփական «Ես»-ի արժեքների

ամրապնդում) և ինտեգրումը (որպես անձի և խմբի արժեքների միջև առկա

հակասությունների վերացում՝ դրանց փոխակերպման ճանապարհով)։ Գ. Մ.

Անդրեևան, որպես արժեքների անհատական համակարգի ձևավորման

միջավայրային գործոններ, առանձնացնում է ընտանիքը, դպրոցը,

աշխատանքային կոլեկտիվը, որոնք «սոցիալական փորձի միջնորդ» են, որոնցում

անձը հաղորդակցվում է նորմերի և արժեքների համակարգի հետ։ Ա. Վ. Մուդրիկն

առանձնացնում է սոցիալականացման գործոնների չորս խումբ:

Սոցիալականացումը (հանդես է գալիս երկու՝ առաջնային և երկրորդային

սոցիալականացման մակարդակներով: Առաջինի մեջ հասկացվում է փոքր

խմբերում միջանձնային հաղորդակցումը, ինչպիսիք են՝ ընտանիքը,

հասակակիցների, մտերիմների, ուսուցիչների և այլ խմբերը: Երկրորդային

սոցիալականացումը տեղի է ունենում սոցիալական մեծ խմբերի և

ինստիտուտների մակարդակում: Դրանք են ֆորմալ կազմակերպությունները,

կրթական, զինվորական ու պետական այլ հաստատությունները և այլն:

Անձի արժեքային համակարգի ձևավորման գործում տեղեկույթի ազդեցության

կառուցակարգերն անհրաժեշտ է առավել հանգամանորեն վերլուծել առանձին

ուսումնասիրությունների շրջանակներում։

Այսպիսով, ըստ մասնագիտական գրականության վերլուծության արդյունքների,

անձնային արժեքների մասին պատկերացումները կարելի է ներկայացնել հինգ

խմբով. արժեքը՝ որպես պատկերացում, դիրքորոշում, արժեքը՝ որպես

պահանջմունք կամ շարժառիթ, արժեքը՝ որպես իմաստ և որպես հասարակության

կենսագործունեության արդյունք։ Անձի արժեքային համակարգի ձևավորման և

շարժընթացի խնդիրը ընդունված է դիտարկել որպես հոգեկան զարգացման

ընդհանուր օրինաչափություն։ Այն անմիջականորեն կապված է տարիքային

զարգացման առանձնահատկությունների հետ։ Այդ գործընթացում հատկապես

կարևորվում է ներքնայնացման գործընթացը՝ որպես սոցիալական խմբի

արժեքներից անցում դեպի անձնային արժեքները։ Արժեքային համակարգի

ձևավորման գործում անհրաժեշտ է հաշվի առնել ինչպես օբյեկտիվ, այնպես էլ

սուբյեկտիվ մի շարք գործոններ, որոնց թվում են սոցիալական պայմանները, անձի

սոցիալականացման բնութագրիչները, շարժառիթային ոլորտի

առանձնահատկությունները և անձնային բնութագիրը։

Սովորողների մեջ արժեքային համակարգի ձևավորումը առարկայի

դասավանդման ընթացքում

Մեր երկրում աշակերտների արժեքային համակարգի ձևավորումը ներառված

է Հայաստանի Հանրապետության պետական չափորոշչում՝ որպես հենց կրթության

բովանդակային բաղադրիչ: Յուրաքանչյուր ուսումնական առարկայի մասով

սովորողների պատրաստվածությունը ներկայացվող գիտելիքային պահանջների մեջ

առանձին կետով նաև նշվում է արժեքները և դրանց ձևավորումը, որոնք պետք է տա

դպրոցը։

«Արժեհամակարգ» հասկացությունը մանկավարժական գիտության մեջ ըմբռնվում է

բավական լայն շառավիղով: Առավել ընդունված է այն ընկալումը, որ

արժեհամակարգը մարդու բարոյական, գեղագիտական, հոգևոր, իմացական,

մշակութային և էթնիկական արժեքների համախումբն է, որն անհրաժեշտ է անձի

ներդաշնակ, բազմակողմանի ձևավորման և զարգացման համար:

Արժեհամակարգի մեջ կուտակված է անցյալի փորձը, որի յուրացումը աշակերտների

մեջ ձևավորում է հայրենասիրության, սեփական ժողովրդի պատմության, նրա

ստեղծած մշակութային արժեքների, գիտական նվաճումների համար հպարտության

զգացում: Իսկ ակտիվ ճանաչողական գործունեության պայմաններում ձևավորված

գիտելիքները աշակերտների մոտ վերածվում են համոզմունքների և

կարողությունների: Այսօր աճող սերնդի դաստիարակության գործն ընթանում է

տարբեր հանգամանքների ազդեցության ներքո՝ ժողովրդագրական, ազգային,

մշակույթային, ընտանեկան, կրթական, հասարակական, սոցիալական և այլն:

Հաշվի առնելով բազմաթիվ այս և այլ հանգամանքներ՝ ժամանակակից

մանկավարժության համար խնդիր է դառնում սովորողների ազգային

գիտակցության ձևավորումը սեփական ժողովրդի պատմության ու մշակույթի հենքի

վրա՝ չանտեսելով համամարդկային արժեքները:

Արժեքների բուրգի գագաթին գտնվող նվիրական ու մեծագույն արժեքը՝

հայրենասիրությունն է,որը լավագույն կերպով մատուցվում է հայոց պատմության

դասընթացների ժամանակ։ Այն մեծագույն արժեքն է, որ հարգանք ու պատկառանք է

հարուցում, նույնիսկ երբ դրսևորվում է հակառակորդի կամ թշնամու մոտ: Ի դեպ,

յուրաքանչյուր ուսուցիչ ունի որոշակի հեղինակ կամ ստեղծագործություն, որը նրան

ամենադյուրին կերպով է օգնում իր մանկավարժական խնդիրները լուծելու, տվյալ

դեպքում՝ հայրենասիրության բարձրագույն արժեքը սաների հոգիներում սերմանելու

համար։

Նոր սերնդի արժեհամակարգի ձևավորման, կրթության և դաստիարակության

գործում լուրջ անելիքներ ունի բնավ հայ դպրոցը, որի գերնպատակն է կերտել

բարոյական, ազգային արժեքներով օժտված, ազգային նկարագիր ունեցող սերունդ:

Այս նպատակն իրագործելու համար անհրաժեշտ է ուսումնասիրել ու

կատարելագործել ոչ միայն հայրենի և համաշխարհային գիտությունների ճյուղերը,

այլև մանկավարժության անցյալի ժառանգությունն ու նրա ժամանակակից փորձն ու

մեթոդաբանությունը: Ժամանակակից դպրոցի կարևորագույն առաքելություններից

մեկն էլ երեխայի մեջ իր ազգին բնորոշ բարոյական և հոգևոր արժեքների

ձևավորումն ու զարգացումն է: Նրա խնդիրն է պահպանել և փոխանցել այն

արժեքները, որոնք ժառանգել ենք մեր նախնիներից, և որը մեր անխառն

ինքնատիպությունն է համաշխարհային մշակույթի բազմերանգության ու

բազմազանության մեջ: Ուստի 21-րդ դարի դպրոցում դաստիարակության և

կրթական գործընթացի ճիշտ կազմակերպման համար շատ կարևոր են ոչ միայն

համամարդկային, այլև հայրենի մշակույթի բարձրարժեք ստեղծագործությունների

ուսումնասիրումն ու ուսուցումը: Այդ ստեղծագործություններում արտահայտված են

մեր ժողովրդի հոգեկերտվածքը, աշխարհընկալումը, մարդասիրական

գաղափարներն ու գալիքի երազանքները: Հայ ժողովրդի ավանդույթներում է, որ վառ

կերպով արտացոլված են մեր ազգի ազգային հավաքական բնույթը, անդրդվելի

կամքը, ներքին զորությունն ու հնարավորությունները, ապրելու, վերածնվելու և

հարատևելու ունակությունը, ազգերի պատմության մեջ իր արժանի տեղն ունենալու

ձգտումը: Այս ամենն է, որ անհրաժեշտ է ավանդել ժամանակակից էթնոկրին:

Այդպես նա պիտի հասնի այն գիտակցության, որ հասարակական կյանքի

առաջընթացը պայմանավորված է համախմբվածությամբ, գիտելիքների բարձր

մակարդակով ու մշակութային արժեքների ոչ միայն ստեղծմամբ, այլև

պահպանմամբ: Սերունդ, որը կկարողանա շարունակել ազգային լավագույն

ավանդույթները, աշխարհին ու մարդկությանը ցույց տալ իր մշակութային

հարստությունն ու բարոյահոգեբանական արժանիքները։

1.1Ի՞նչպես է ձևավորվում ազգային արժեքային համակարգը

հայոց պատմության դասերին։

Յուրաքանչյուր ժողովրդի պատմություն` նրա անցած ուղին է, նրա

կենսագրությունն ու հիշողությունը, դարերի հոլովույթում նրա կերտած հոգևոր և

նյութական արժեքների ամբողջությունը: Այն հիմք է յուրաքանչյուր քաղաքացու,

հասարակության և պետության ապագա գործունեության: Յուրաքանչյուր ժողովրդի

պատմություն ունի իր յուրահատուկ դերակատարումը համաշխարհային

քաղաքակրթության պատմության հոլովույթում: Սրանով է կանխորոշվում այդ անձի,

քաղաքացու և պետության դերակատարումը համաշխարհային գործընթացներում:

Հայոց պատմության իմացության միջոցով է ձևավորվում ազգային

ինքնագիտակցությունն ու մտածողություն, պատասախանատու և սեփական

տեսակետն ու դիրքորոշումը ունեցող, կշռադատված որոշումներ կայացնող անձ ու

քաղաքացի:

Առարկայի ծրագրի առանձնահատկությունները, հիմնական գաղափարը, որի

վրա հիմնված են առարկայի (դասընթացի) մոտեցումները, սկզբունքները,

ծրագրի փուլերը, դրանց հիմնավորումը և փոխհարաբերությունները. Հայոց

պատմություն առարկայի շնորհիվ է սովորողը տեղեկանում իր նախնիների

անցած պատմական ուղու մասին: Հիմնական դպրոցի VII-IX դասարանների

«Հայոց պատմություն» առարկայի ծրագիրն ընդգրկում է Հայաստանի և հայ

ժողովրդի՝ Ք.ա. IX դարից մինչև մեր օրերը ընկած ժամանակահատվածի

պատմությունը։

Հիմնական դպրոցում սովորողները՝ Հայոց պատմության ծրագրի

շրջանակներում կծանոթանան հազարամյակների կենսագրություն ունեցող

հայկական քաղաքակրթությանը, նրա առաջացման ու զարգացման

օրինաչափություններին, ձեռքբերումներին, ստեղծած արժեքներին և

համամարդկային նվաճումներին, ինչպես նաև՝ այդ ճանապարհին հայ

ժողովրդի ունեցած դժվարություններին ու կորուստներին:

Հայոց պատմությունը բովանդակում է դաստիրակչական վիթխարի ներուժ,

հայրենասիրություն և ազգային արժանապատիվ գոյություն։

«Հայոց պատմություն» առարկայի ուսումնասիրման շնորհիվ ձևավորվելու է

ազգային դիմագիծ, պետականամետ մտածելակերպ ունեցող, հայ ժողովրդի և հայոց

պետականության դերը համաշխարհային պատմության համատեքստում

պատկերացնող, հայոց ազգային և համամարդկային արժեհամակարգը կրող

պատասխանատու քաղաքացի։ Պատմության ուսումնասիրումը հիմք է

յուրաքանչյուր քաղաքացու, հասարակության և պետության ապագա

գործունեության: Հայոց պատմության իմացության միջոցով է ձևավորվում ազգային

ինքնագիտակցությունն ու մտածողությունը, պատասխանատու և սեփական

տեսակետն ու դիրքորոշումը ունեցող, կշռադատված որոշումներ կայացնող,

ազգային արժեհամակարգը կրող անձ ու քաղաքացի:

Պատմության դասերի ընթացքում սովորողը պետք է

 լինի հայրենասեր և պատրաստ ծառայելու հայրենի պաշտպանության

գործին,

 կարևորի ազգային-պետական մտածողություն և գործելակերպ

ունենալը և դրսևորի դրան հասնելու ձգտում ու կամք։

 ունենա ազգային ինքնագիտակցություն,

 կարևորի ազգային հիմնախնդիրների լուծման գործում իր

մասնակցության անհրաժեշտությունը,

 ունենա արդարության , լավատեսության և պատասխանատվության

զգացում,

 գիտակցի ներկան և ապագան կերտելու խնդրում ազգային

պատմության դերը,

 գիտակցի իր ժողովրդի նյութական և հոգևոր արժեքները պահպանելու

անհրաժեշտությունը։

 գիտակցի, որ կյանքում իր համար կարևորագույն արժեքներից են

լինելու գիտելիքները, աշխատանքային հմտությունները,

մասնագիտական վարպետությունը և այլն...

Ուսուցման գործընթացում լուծվում են սովորողների կրթական,

դաստիրակչական կամ արժեքային և ընդհանուր զարգացման խնդիրներ։ Դրա

համար յուրաքանչյուր դասի դաստիրակչական խնդիրների լուծումը նախատեսում է

ոչ թե մեկուսացված կամ առանձին մոտեցում ,այլ գիտելիքների ու

կարողությունների ,արժեքային որակների, կամքի, բնավորության, զգացմունքների,

հոգեբանական տարբեր դրսևորումների միաժամանակյա և փոխկապակցված

մոտեցում։ Յուրաքանչյուր դասի ժամանակ ուսուցիչը որոշակի դաստիրակչական

խնդիրներ է լուծում՝ հաշվի առնելով տվյալ առարկայի և թեմայի ուսումնասիրման

հիմնական խնդիրները,որոնք ներկայացված են առարկայական ծրագրերում։ Նա

առանձնացնում է ընդհանուր դաստիրակչական խնդիրները,որոնք առանձին

աշակերտների մոտ հաճախակի են դրսևորվում։ Ես ուսուցման կազմակերպման

տարբեր ձևերի ընտրության միջոցով (անհատական,

խմբային,էքսկուրսիա ,դասղեկական ժամ , արտադասարանական միջոցառումներ և

այլն) առավել արդյունավետ եմ դարձնում աշակերտների արժեհամակարգային

դաստիրակչական խնդիրների լուծումը։ Օրինակ՝ խմբային

աշխատանքի ժամանակ աշակերտները սովորում են ուշադրությամբ վերաբերվել

միմյանց, միասին հաղթահարել դժվարությունները , միասին ձեռք բերել

հաջողություններ, լսել հակադիր կարծիքներ, ընդօրինակել միմյանց և այլն։

Յուրաքանչյուր դասին շատ կարևոր է դաստիրակող և զարգացնող

խնդիրների անխզելի կապը և այդ խնդիրների հստակ ու հետևողական

իրագործումը։ Ուսումնական ծրագրի բովանդակությունը, դասի ուսումնական

դաստիրակչական և զարգացնող խնդիրները, աշակերտների տարիքը, նրանց

գիտելիաների մակարդակը, հմտություններն ու կարողությունները համատեղ

պայմանավորում են նյութի ընտրությունը, դրանում գլխավորի առանձնացումը,

ինչպես նաև դասի ժամանակ ուսուցչի օգտագործած մեթոդներն ու հնարները։

Հասակակիցների խմբում աշակերտն ավելի ազատ է արտահայտում իր մտքերն ու

դատողությունները, գործում է անկաշկանդ, ինչն էլ նպաստում է ուսուցման

արդյունավետ կազմակերպմանը։ Անհատական աշխատանքում դաստիրակվում է

աշակերտների ինտելեկտուալ պատրաստակամությունը: Դժվարությունները

հաղթահարելու գործում ձևավորում են համառություն, ինքնակազմակերպման և

ինքնավերահսկման ընդունակություններ։ «Հատկապես դեռահասների

առանձնահատուկ զգացմունքայնությունը, ինքնասիրությունը, որ հաճախ

արտահայտում է նրանց ինքնահաստատման և հասուն երևալու ձգտումը,

մանկավարժից պահանջում է անհրաժեշտ նրբանկատություն, հարգանք դեռահասի

անձի նկատմամբ»։ Ելնելով վերոգրյալից՝ կարող ենք եզրահանգել ,որ արժեքային

համակարգի ձևավորումը ժամանակակից դպրոցի գերխնդիրն է՝ մշտապես պետք է

լինի մանկավարժների ուշադրության կենտրոնում։ ՈՒսուցման գործընթացում,

ընդհանրապես դպրոցական պրակտիկայում հանդիպում ենք տարբեր տիպի

դասերի,որոնք ունեն իրենց տարբեր հիմքերը, ուսումնադաստիրակչական

նպատակը։ Հայոց պատմություն առարկայի ուսուցման նպատակները բազմազան են,

սակայն առանձնացնենք նրանցից մեկը՝ առարկայի դասավանդման ընթացքում

սովորողների մեջ արժեքային համակարգի ձևավորումը , զինել աշակերտներին

ազգային արժեքներով։ Այդ նպատակին հասնելու համար անհրաժեշտ է լուծել

կրթադաստիրակչական մի շարք կարևոր խնդիրներ։

 Սովորողներին զինել հին,միջնադարի,նոր և նորագույն

ժամանակների հայոց պատմության ամբողջական

գիտելիքներով,որոնց միջով կարմիր թելով պետք է անցնի

ազատության,անկախության, պետականության ստեղծման և

ամրապնդման համար պայքարին սեփական

մասնակցությունը բերելու գաղափարը։ Այդ գիտելիքները

մեծապես կօգնեն հասկանալ ու իմաստավորել հայ ժողովրդի

անցյալն ու ներկան, դասեր քաղել պատմությունից։

 Հայոց պատմության խոր իմացությունը կօգնի մեր

հանրապետության քաղաքացիներին կապվելու մայր

հողին,տեր կանգնելու հայրենի տուն ու տեղին։

 Ցույց տալ ազգային-ազատագրական պայքարի հերոսական

դրվագները, հայ ժողովրդի խիզախ ու քաջարի զավակների

անձնազոհ սխրանքները։

 Գաղափար տալ հայ մշակույթի, քաղաքակրթության նրա

առաջացման ու զարգացման օրինաչափությունների,

առանձնահատկությունների մասին։

 Ծանոթացնել հայ ժողովրդի մշակույթային արժեքների և

համամարդկային նվաճումների հետ։

 Ծանոթացումը հայրենի երկրի մշակույթին,

պատմամշակույթային կոթողներին։ Ցույց տալ ժողովրդի

աշխատասիրությունը, ազատ, խաղաղ և ստեղծագործ

աշխատանքի նրա բնածին ձգտումը։ Ներարկել սեր և

հարգանք աշխատանքի, աշխատավոր և

բարիքներ ստեղծող մարդկանց նկատմամբ։

 Պատկերացում տալ մեր ժողովրդի կյանքի ու կենցաղի,

ապրելակերպի ու ավանդույթների, վարքի ու բարքի մասին,

հասկանալի դարձնել, թե ինչպես են ապրել ու աշխատել մեր

նախնիները, ինչպես են ընտանիք կազմել, սնվել ու հագնվել։

Այս գիտելիքները սովորողներին կմոտեցնեն մեր ազգային

արմատներին ու ակունքներին։

 Բացահայտել պատմամշակույթային գործիչների՝

պատմություն կերտողների կյանքն ու գործը։ Հասկանալի

դարձնել, որ պատմական այդ գործիչների միջոցով են

իրականացվում ազգային-հասարակական ձգտումներն ու

իդեալները։

 Բացահայտել պատմական ճշմարտությունը, նշել, որ այն

ծնվում է տարբեր սկզբնաղբյուրների համադրումից։

 Դաստիրակել խորը հայրենասիրություն, ձևավորել

հայրենիքի, ազգային պետության ու ժողովրդի նկատմամբ

ազգային արժանապատվություն ու հպարտություն,

անմնացորդ սիրո ու հարգանքի խոր զգացում։

 Ներարկել այն գաղափարը,որ հայրենիքին ու հայոց բանակին

ծառայելը պատվի գործ է։

Ճանաչելի դարձնել Հայաստան աշխարհն ու հայրենի

բնօրրանը, բնապատմական և պատմամշակույթային այն

միջավայրը,որտեղ ապրել ու իր պատմական ուղին է անցել

հայ ժողովուրդը։

 Հասնել այն բանին, որ իր ժողովրդի հարուստ պատմական

փորձով զինված Հայաստանի վաղվա քաղաքացին գիտակցի

իր անմիջական մասնակցության անհրաժեշտությունը

ազգային հիմնախնդիրների լուծման, անկախ

պետականության կերտման, հայրենիքի բարգավաճման և

վերածնության գործին։

 Նպաստել մարդասիրության և սոցիալական արդարության

ոգով տոգորված ժամանակակից ազատ ու գիտակից անհատի

և քաղաքացու ձևավորմանը։

 Ձևավորել սեփական գործունեությունը

հանդուրժողականության և մարդու իրավունքների ինչպես

նաև համամարդկային բարոյական սկզբունքներին

համապատասխան կառուցելու պահանջմունք ու

կարողություն։

 Ձևավորել գիտակից վերաբերմունք համամարդկային գլոբալ

հիմնախնդիրների, բնական աղետների, մարդկության

ճակատագրի և ապագայի նկատմամբ։

 Զարգացնել սովորողների ճանաչողական, տրամաբանական,

ստողծագործական մտածողությունը հաղորդակցական,

համագործակցային և ինքնուրույն գործունեության

կարողություններն ու հմտությունները,

 Խթանել սովորողների ճանաչողական ակտիվությունը,

մտածողության ինքնուրույնությունը, սեփական գիտելիքներն

ինքնուրույն լրացնելու և հարստացնելու կարողությունները։

 Սովորեցնել տեղեկատվության աղբյուրներից օգտվելու,

ժամանակակից տեղեկատվական հեղեղի մեջ կողմնորոշվոլու,

անհրաժեշտ տեղեկությունը ճիշտ ընտրելու, մշակելու,

վերաձևակերպելու, այսինքն՝ գիտելիք կառուցելու

կարողություններ։

 Ձևավորել պատմական դեպքերը, երևույթները համեմատելու,

վերլուծելու, գնահատելու, ընդհանրացնելու և

կանխատեսումներ կատարելու կարողություններ:

 Զարգացնել ուսումնառության արդյունքում սովորողների

ստացած գիտելիքները և տեսական դրույթները պատմական

կենդանի նյութի վրա կոնկրետացնելու անցյալի, ներկայի

հասարակական-քաղաքական երևույթների վերլուծության

ժամանակ կիրառելու կարողություններ ու հմտություններ

Զարգացնել սովորողների զգայական ընկալման, մտավոր

հուզական ճանաչողության բոլոր տեսակներն ու կամային

որակները (լսողություն, տեսողություն, կամք, համառություն)

և մտավոր գործողությունները (համեմատում, համադրում

այլն):

Հետազոտության ընթացքի նկարագիրը

Հետազոտությանը իրականացրել եմ Սալվարդի հիմնական դպրոցում, V

(հայրենագիտություն) – VI (հայոց պատմություն, հայոց եկեղեցու պատմություն)

դասարաններում:

 Հինգերրորդ դասարան`երկու աշակերտուհի,

 Վեցերրորդ դասարան` երեք աշակերտ

Այս երկու դասարանների միջև դուրս բերված տարբերությունները արտացոլում

են իմ ուսումնասիրման առարկա դարձած առարկայի դասավանդման ընթացքում

սովորողների մեջ արժեքային համակարգի ձևավորումը և զինում են աշակերտներին

ազգային արժեքներով:

1. Հետազոտության առաջին փուլում անհրաժեշտ է պարզել թե, որ դասարանում է

սովորողների մեջ արժեքային համակարգի ձևավորումը ավելի բարձր և, որ

դասարանի աշակերտներն են ավելի բարձր զինված ազգային արժեքներով:

2. Հետազոտության հաջորդ փուլում անհրաժեշտ է ծանոթանալ աշակերտների հետ

ուսումնական կենտրոնում :

Աշակերտների հետ ծանոթացել եմ Սյունիքի մարզի, Սալվարդ գյուղի

հիմնական դպրոցում:

3. Փորձարարական աշխատանքի ժամանակացույցի կազմում - իմ կողմից

ընտրվել է V (հայրենագիտություն) – VI (հայոց պատմություն, հայոց եկեղեցու

պատմություն) դասաժամերը:

4. Հետազոտության համար համապատասխան հարցերի ընտրություն,

Հարցաթերթիկը բաղկացած է 20 հարցից և այն կազմելիս հաշվի են առնվել

հետևյալ պահանջները.

1. Ներկայացվել են այնպիսի հարցեր որոնց աշակերտը ի վիճակի է

պատասխանել

2. Հարցերը ձևակերպված են պարզ և հստակ:

Հավելված 3

Հայկական լեռնաշխարհ և հայրենիք

1.Տալ

հայկական

լեռնաշխարհի

սահմանումը:

2. Ինչ եք

հասկանում

Հայրենիք

ասելով:

3. Նշել

հայկական

լեռնաշխարհի

աշխարհագրակ

ան դիրքը:

4. Նշել

հայկական

լեռնաշխարհի

գետերը:

5. Նշել

Հայաստանի

գետերը:

6. Նշել

հայկական

լեռնաշխարհի

լճերը:

7. Նշել

հայկական

լեռնաշխարհի

լեռները:

8. Նշել

հայկական

լեռնաշխարհի

լեռնաշղթաներ

ը:

9. Նշել

հայկական

լեռնաշխարհի

բնության

առանձնահատ

կությունները:

10.Նշել

Հայաստանի

նշանավոր

մայրաքաղաքն

երը:

11. Նշել

հայկական

լեռնաշխարհի

հանգած

հրաբուխները:

12.Նշել Մեծ

Հայքի 15

նահանգները:

13. Նշել

հայկական

լեռնաշխարհի,

Հայաստանի

ամենաբարձր

գագաթները:

14. Որ բառից է

ծագել և ինչ է

նշանակում

<<Եկեղեցի>>:

15. ՈՒմից է

սկիզբ առնում

քրիստոնեակա

ն եկեղեցու

հիմնադրումը:

16.Նշել

հայկական

երկու

պետություններ

ի

անվանումները

և

մայրաքաղաքն

երը:

17.Ինչ գիտեք

Հայաստանի

մասին:

18.Ինչպես է

արտահայտվու

մ

հայրենասիրու

թյունը, ինչ եք

կարծում:

19.Ինչ

իրադարձությու

նների

հետևանքով

հայ ժողովուրդը

զրկվեց իր

հայրենիքի

մեծագույն

մասից:

20.Որտեղ է

գտնվում

Հայաստանի

Հանրապետությ

ունը:

Հետազոտության արդյունքների վերլուծությունը

Հետազոտությանը մասնակցած հինգերրորդ և վեցերրորդ դասարանի

աշակերտներից` հինգորրորդ դասարանի աշակերտների մոտ, առարկայի

դասավանդման ընթացքում արժեքային համակարգի ձևավորման աստիճանը մեկի

մոտ գտնվում է նորմայի սահմաններում, իսկ մյուսի մոտ միջինից բարձր աստիճանի:

Այսպիսով, մեր ուշադրությունը սևեռենք վեցերրորդ դասարանի

աշակերտներին : Թեստի արդյունքների վերլուծությունից պարզ դարձավ, որ մեկ

աշակերտի մոտ առարկայի դասավանդման ընթացքում արժեքային համակարգի

ձևավորման աստիճանը գտնվում է միջինից բարձր աստիճանում, որը հանգեցնում է

ցածր արժեքային համակարգի ձևավորման արդյունքի: Մեկ աշակերտի մոտ

արժեքային համակարգի ձևավորման աստիճանը գտնվում է միջինի սահմաններում:

Եվս մեկ աշակերտի մոտ արժեքային համակարգի ձևավորման աստիճանը գտնվում

է նորմայի սահմաններում:

Ելնելով ընդհանուր թվային ցուցանիշներից կարող ենք եզրակացնել, որ

առարկայի դասավանդման ընթացքում սովորողների մեջ արժեքային համակարգի

ձևավորումը գտնվում է ցածր աստիճանում։

Գրաֆիկ 1

Գրաֆիկ 2

Եզրակացություն

Այս հետազոտական աշխատանքը շոշափում է մի այնպիսի թեմա, որը

անկասկած շատ մեծ նշանակություն ունի Հայաստանի և հայ ժողովրդի համար։

Խոսքը գնում է ազգային արժեքային համակարգի ձևավորման մասին հայոց

պատմության դասերին։

Արժեհամակարգի ձևավորման և նրա հարաբերական կայունության

ապահովման համար հանրակրթության բնագավառում կարևոր և անփոխարինելի

նշանակություն ունեն բոլոր ուսումնական առարկաները, հատկապես՝ պատմություն

առարկան։ Դպրոցում սովորողները Հայոց պատմության ծրագրի շրջանակներում

ծանոթանում են հազարամյակների կենսագրություն ունեցող հայկական

քաղաքակրթությանը, նրա առաջացման ու զարգացման օրինաչափություններին,

ձեռքբերումներին, ստեղծած արժեքներին և համամարդկային նվաճումներին, ինչպես

նաև՝ այդ ճանապարհին հայ ժողովրդի դժվարություններին ու կորուստներին։ Հայոց

պատմություն առարկայի ուսումնասիրման շնորհիվ ձևավորվում է ազգային

դիմագիծ, պետականամետ մտածելակերպ ունեցող, հայ

ժողովրդ և հայոց պետականության դերը համաշխարհային պատմության

համատեքստում պատկերացնող, հայոց ազգային և համամարդկային

արժեհամակարգը կրող պատասխանատու անձ ու քաղաքացի։Այդ իսկ պատճառով

արժեաքյին համակարգի ձևավորումը ժամանակակից դպրոցի գերխնդիրն է և

մշտապես պետք է լինի մանկավարժների ուշադրության կենտրոնում։

Յուրաքանչյուր աշակերտ պետք է իմանա, որ որպես հայ՝ ո՞րն է իր անելիքն այստեղ՝

հայրենիքում։Ազգային գաղափարախոսությունն պետք է հուշի սեփական

պատմական առաքելությունը, որտեղ ամենակարևորը հայրենիքը սիրելն է իրական

սիրով։ Հենց այս պատճառով է, որ կրթության հենքը և գլխավոր իմաստը պետք է

դառնա արժեհամակարգի ձևավորումը, իսկ երբ վերանում են արժեքների

ձևավորման ազգային և համամարդկային ընդհանրական չափանիշները, և վարքի

կարգավորիչ են դառնում իրավիճակն ու պահի նպատակահարմարություն,

արժեհամակարգի գոյությունը կամ բացակայությունը դառնում է ազգային-

հասարակական կարևորության խնդիր, որովհետև արժեհամակարգը պետք է

ձևավորվի ազգային հոգևոր-բարոյական ընդհանրականության հիմքի վրա:

Այսպիսով՝ պետք է հաշվի առնել, որ մշակույթն ու արժեքը չեն նույնանում, բայց և

այնպես մշակույթում ստեղծված լավագույն հատկանիշը արժեքն է։ Այն անհատներն

ու ազգերը, որոնք ապրում են արժեքների գերակայությամբ բարձր ոգեղեն

հատկանիշներով ապրող ազգեր և անհատներ են, իսկ երբ նվազում են արժեքները

վրա է հասնում ոգու սովը։ Ոգեղենությունը պեք է հատուկ լինի բոլորին, հատկապես՝

մտավորականությանը, որը համարվում է ազգի ինտելեկտուալ խիղճը։

Օգտագործված գրականություն

1. https://hy.wikipedia.org/wiki/%D4%B1%D6%80%D5%AA%D5%A5%D6%

84

2. https://www.bok.am/sites/default/files/2020-12/2.pdf

3. editprint.am/students-data/Արմինե%20Գրիգորյան.pdf

Դասի պլան 1

Առարկա – Հայրենագիտություն

Դասարան - V

Դասի թեման - Հայրենիք հասկացությունը

Դասի նպատակը – Կոնկրետ առարկայական պատկերների (գետեր, լճեր, լեռներ,

պատմամշակութային հուշարձաններ և այլն) միջոցով սովորողներին ճանաչելի

դարձնել հող հայրենին՝ հայոց բնաշխարհը, նրա չքնաղ գեղեցկությունը,

պատմամշակութային հուշարձանները, աստիճանաբար հասնել < < հայրենիք > >

հասկացության ընկալմանը և յուրացմանը:

1. Խնդիրներ՝

ա) Կրթական

Իմանա – Հայրենիք և բնաշխարհ հասկացությունները, հայկական երկու

պետությունների անվանումները և մայրաքաղաքները,

-Հայկ և Արամ նահապետներին, որոնց անունններով անվանվել է մեր հայրենիքը

- ասույթներ և բանաստեղծություններ՝ նվիրված հայրենիքին,

- հայոց բանակի և հայրենիքի պաշտպանության կարևորության մասին:

Կարողանա - Վարժ և սահուն ընթերցել տեքստը,

- քարտեզի վրա ցույց տալ հայկական երկու պետությունների սահմանները և

մայրաքաղաքները,

- համեմատել Հայաստանի պատմական և ներկայիս տարածքները,

- տարբերել հողը` հայրենիքից,

https://hy.wikipedia.org/wiki/%D4%B1%D6%80%D5%AA%D5%A5%D6%84
https://hy.wikipedia.org/wiki/%D4%B1%D6%80%D5%AA%D5%A5%D6%84
https://www.bok.am/sites/default/files/2020-12/2.pdf
file:///C:/Users/Galina/OneDrive/Desktop/editprint.am/students-data/Արմինե%20Գրիգորյան.pdf

- տեքստում առանձնացնել գլխավորը երկրորդականից:

բ) Զարգացման - նպաստել սովորողների խոսքի, մտածողության, երևակայության

զարգացմանը,

դ) Բառ- տերմիններ, հիմնական հասկացություններ, անուններ, առանցքային

գաղափարներ

Հավերժական արժեք, սրբազան պարտք, Հայկական լեռնաշխարհ, Հայաստանի

Հանրապետություն, Արցախի Հանրապետություն, Հայկ և Արամ Նահապետներ,

Հայոց հայրենիքը որպես հայ ժողովրդի բնօրրան, հայրենիքի պաշտպանությունը

որպես սրբազան պարտականություն:

ե) Ուսուցման միջոցներ

- Հայրենագիտության դասագիրք, «Հայկական լեռնաշխարհ», «ՀՀ և ԱՀ»

քարտեզներ, լրացուցիչ նյութեր (Հ. Խաչատրյան, Հանրագիտակ, 1990թ.,

Հանրագիտակ, 1991թ., «Հացապատում», Հ. Շիրազի, Վ. Տերյանի, Պ. Սեւակի, Ե.

Չարենցի, Հ. Սահյանի և այլոց բանաստեղծությունները), հայրենի բնության

տեսարաններ, պատմաճարտարապետական հուշարձանների և կոթողների

նկարներ և այլն:

6. Ներառարկայական և միջառարկայական կապեր

«Ես և շրջակա միջավայրը» (2-4-րդ դասարաններ), Մայրենի (2-4-րդ

դասարաններ), Հայոց եկեղեցու պատմություն (5-րդ դասարան), Երաժշտություն

(2-4-րդ դասարաններ), Կերպարվեստ (2-4-րդ դասարաններ):

7. Դասի տիպը- Նոր նյութի հաղորդում:

8. Ուսուցման մեթոդներ, հնարներ

- խոսքային, ցուցադրական, գործնական, զրույցի, ինքնուրույն աշխատանքի,

մտագրոհ, խմբավորում, պրիզմա և այլն:

9. Դասի ընթացքը.

ա) Կազմակերպչական

- սովորողների հաշվառում, աշխատատեղերի (նստարանների) կահավորում

ուսուցման միջոցներով և դրանց նախապատրաստումը դասին:

բ) Մինչև նոր նյութի ուսումնասիրումը (հին դասանյութի հարցում)

- ուսուցիչը սովորողներին նախ համառոտ ներկայացնում է

«Հայրենագիտություն» նոր առարկան, որը նրանք ուսումնասիրելու են ընթացիկ

ուսումնական տարում, ապա խոսում է հայրենագիտության ուսուցման

նպատակների, խնդիրների և բովանդակության մասին: Այնուհետև առաջարկում

է սովորողներին բացել հայրենագիտության դասագրքերը և ինքնուրույն

ծանոթանալ կառուցվածքին ու բովանդակությունը: Դասագրքին սովորողների

ծանոթացումից հետո, ուսուցիչը կարող է նրանց հետ զրուցել հետևյալ հարցերի

շուրջ,

- արդյոք հետաքրքրություն առաջացավ նրանց մեջ նոր առարկայի նկատմամբ,

- հատկապես ինչն էր դասագրքի բովանդակության մեջ նրանց համար հետաքրքիր`

տե՞քստը, լրացուցիչ նյութե՞րը, նկարազարդումնե՞րը, թե՞ հարցերն ու

առաջադրանքները,

- ի՞նչ փաստեր նկատեցին դասագրքում, որոնք նրանց արդեն ծանոթ էին նախորդ

ուսումնական տարիներից ու կենսափորձից:

Ամփոփելով սովորողների պատասխանները` ուսուցիչն անցնում է նոր նյութի

ուսումնասիրման:

գ) Անցում նոր նյութին - Դասի այս փուլում ուսուցիչը մտագրոհի, խմբավորման,

պրիզմայի, գծապատկերի օգնությամբ արդիականացնում է հայրենիքի վերաբերյալ

տարբեր աղբյուրներից սովորողների կենսափորձում եղած գիտելիքները, որպեսզի

դրանց հիման վրա կառուցի նորը: Սովորողների ակտիվությունը և

հետաքրքրությունը խթանելու համար ուսուցիչը նախապես մի քանի օրինակով ցույց

է տալիս, թե որքան կարևոր են նոր գիտելիքները հայրենիքի հզորացմանը

գործնականում նպաստ բերելու գործում

դ) Նոր նյութի ուսուցում - այս փուլի սկզբում ուսուցիչը սովորողներին հայտնում է

նոր նյութի հիմնական հարցերը.

- իմ հայրենիք,

- հայրենիք, պատմություն, մշակույթ,

- հայրենիքի պաշտպանությունը:

Սովորողներն այս հարցերը գրառում են իրենց տետրերում: Այնուհետև ուսուցիչն

ընդհանուր գծերով պատկերացում է տալիս հայրենիք հասկացության, հայոց

բանակի, հայկական մշակույթի և այլնի մասին, որից հետո անցնում է տեքստի

բացատրական ընթերցանությանը: Ընթերցումը տեղի է ունենում ըստ տեքստի

ենթավերնագրերի: Բացատրական ընթերցանությունը ուսուցիչը կարող է

կազմակերպել երկու եղանակով:Մի դեպքում ուսուցիչը կարող է ինքը կարդալ եւ

բացատրել տեքստի անհասկանալի բառերը:Այդ ընթացքում սովորողները հետևում

են ուսուցչի բացատրությունը, հարցեր տալիս յուրաքանչյուր հատվածի դժվար և

անհասկանալի մասերի վերաբերյալ, եթե կան: Նա սովորողների ներգրավմամբ

վերնագրում է ընթերցված հատվածները, կազմում համառոտ պլան:Մյուս դեպքում

սովորողներն իրենք են հերթականությամբ ընթերցում տեքստի ենթավերնագրերը,

առանձնացնում գլխավորը, նոր ենթավերնագրեր մտածում ընթերցված

տրամաբանական միավորների համար: Ուսուցչի ուղղորդմամբ նրանք նշում են, որ

առաջին պարբերության մեջ գլխավորը հայրենիք հասկացությունն է, իսկ 2-րդի մեջ`

մեր հայրենիքի Հայաստան և Արմենիա անվանումների առաջացումը, ինչպես նաև

հայկական երկու անկախ պետությունների գոյությունը: Երրորդ պատբերության

վերաբերյալ ուսուցիչն առաջարկում է առանձնացնել մեծանուն գրող Րաֆֆու

խոսքերը և փորձել բացատրել, թե ինչ է նշանակում ճանաչել

հայրենիքը, հայրենիքի ինչ կողմեր պետք է ճանաչել: Ստանալով սովորողներին

առաջադրված հարցերի պատասխանները` ուսուցիչը հարցնում է, թե նրանք ինչ

բանաստեղծություններ, երգեր, ասույթներ և արվեստի գործեր գիտեն հայրենիքին

նվիրված և փորձեն ներկայացնել դրանք: Այս հարցերին պատասխանելու համար

սովորողները կարող են օգտագործել դասին կից տրված հարուստ լրացուցիչ

նյութերը:

Նույն ձևով ուսումնասիրվում են դասի 2-րդ և 3-րդ ենթավերնագրերը: «Հայրենիք,

պետություն և մշակույթ» ենթավերնագրում ուսուցիչը գլխավոր շեշտը դնում է

հայրենիքի և աշխարհագրական տարածքի տարբերության վրա: Այդ

տարբերությունը բավականին մատչելի շարադրված է տեքստում: Ուսուցչի խնդիրն է

այն դարձնել ավելի կոնկրետ ու որոշակի: Այդ նպատակով սովորողներին պետք է

ուսուցանել տեքստը գծապատկերի վերածելու նախնական կարողություններ ու

հմտություններ: Այդ նպատակով ուսուցիչն սկզբնական շրջանում օգտագործում է

դասերի վերջում եղած գծապատկեր-աղյուսակները, իսկ հետագայում՝ սովորողների

հմտանալուց հետո, նրանց կարող է առաջարկվել ինքնուրույն կազմել այդ

գծակարգերը:

Այսպես, այս դասին առաջարկվում է օգտագործել T-աձեւ աղյուսակը կամ

պատկերել հողատարածքը, որի վրա քայլ առ քայլ նշվում են մարդկանց

գործունեության հետքերը (լավ կլինի օգտագործել ապլիկացիաներ).

- տուն ու տեղ

- գյուղ եւ քաղաք

- մշակովի հողեր ու այգիներ

- մշակութային կոթողներ

- թշնամական զորքեր և նրանց դիմագրավող մարտիկներ:

Վերջին` «Հայրենիքի պաշտպանությունը» նյութի ուսուցումը սկսել հայ զինվորի

երդման տեքստի ընթերցմամբ (այն կարող է ընթերցել ուսուցիչը կամ, նրա

հանձնարարությամբ, սովորողներից որևէ մեկը), որից հետո առաջարկվում է երդման

տեքստում գտնել գլխավոր միտքը (գաղափարը) և համեմատել տեքստի հետ:

Այնուհետև բացատրվում են «հավիտենական արժեք», «սրբազան պարտք»

հասկացությունները: Կարելի է օգտագործել հայ զինվորի երդման հանդիսավոր

արարողություն պատկերող տեսանյութ: Տեսանյութը դիտելուց հետո սովորողներին

տրվում են հետևյալ հարցերը.

1. Երդման արարողության տեսանյութից ի՞նչը ձեզ դուր եկավ:

2. Ի՞նչ զգացողություն ունեցաք տեսանյութը դիտելիս:

3. Ի՞նչ եք կարծում՝ ինչու՞ են ծնողները ներկա գտնվում երդման արարողությանը:

4. Կուզենայիք լինել զինվորական, ինչու՞:

5. Ձեր կարծիքով՝ ինչպիսի՞ն պետք է լինի հայ զինվորը:

ե) Նոր նյութի ամրապնդումը, իմաստավորումը և յուրացումը

Նոր նյութի ամրապնդումը կատարվում է թեստերի և վարժությունների

համակարգի միջոցով (տե՛ս լրացուցիչ նյութեր):

Նոր գիտելիքների իմաստավորումը և յուրացումը կատարվում են նոր

դասանյութի ուսուցման ընթացքում ձեռք բերված գիտելիքների կիրառման

միջոցով: Ուսուցիչը դիմում է անհատական հարցման` սեփական բառերով

վերաշարադրել «հայրենիք» հասկացությունը: Շարունակելով գիտելիքների

յուրացման գործընթացի կազմակերպումը՝ ուսուցիչն առաջարկում է լուծել

հետևյալ խնդիր-առաջադրանքը.

Պատմական հեռավոր անցյալում Սյունիքը և նրա հարևան Արցախը եղել են

Հայաստանի 9-րդ և 10-րդ նահանգները: Դրանցից այսօր Արցախը անկախ

պետություն է, իսկ Սյունիքը` Հայաստանի Հանրապետության մարզերից մեկը:

Հարց- Ձեր կարծիքով՝ ո՞րն է դրա պատճառը:

Խնդիրը լուծելու համար ուսուցիչը լրացուցիչ նյութերի օգտագործմամբ

վերականգնում է սովորողների՝ նախկինում ձեռք բերած և նրանց կենսափորձում

եղած գիտելիքները:

Որպես յուրացված գիտելիքների ընդհանրացում` ուսուցիչն առաջարկում է

լրացնել «Հայկական երկու հանրապետություններ» աղյուսակը.

Հավելված 1

Հայկական

պետություններ

Մայրաքաղաք Հուշարձաններ Տեսարաններ

Հայաստանի

Հանրապետություն

Արցախի

Հանրապետություն

Աղյուսակը լրացվում և ամփոփվում է համադասարանային աշխատանքի միջոցով:

Ուսուցիչը կատարում է անդրադարձ և գնահատում:

զ) Տնային աշխատանք

Ուսուցիչը հանձնարարում է.

1. Սովորել վարժ և սահուն կարդալ տեքստը:

2. Պատասխանել դասի վերջի առաջին, երրորդ և հինգերորդ հարցերին:

3. Սովորել հայրենիքին և հայոց բանակին նվիրված որևէ բանաստեղծություն կամ

երգ (տե՛ս լրացուցիչ նյութեր):

4. Լրացուցիչ նյութերից ընտրել ձեզ դուր եկած որևէ ասույթ և բացատրել այն:



33

Դասի պլան 2

Առարկա ՝ Հայոց պատմություն

Դասարան՝ VI

Թեմա՝ Հայկական լեռնաշխարհ

Դասի նպատակը ՝

ա/ակադեմիական

●իմանալ Հայկական լեռնաշխարհի աշխարհագրական դիրքը

● իմանալ Հայկական լենաշխարհի բնության առանձնահատկությունները, լեռները,

լեռնաշղթաները, գետերը և լճերը

 իմանալ Մեծ Հայքի 15 նահանգները

 բ/սոցիալական

● կարողանալ ձևավորել և ամրապնդել հայրենասիրություն, հարգանք արժեքների

և սեփական հայրենիքի նկատմամբ

● կարևորել և արժևորել Պատմական Հայաստանի դերը

Անհրաժեշտպարագաներ՝ դասագիրք,տետրեր, գունավոր մատիտներ,

ուրվագծային քարտեզներ,պատմության ատլաս, մեծ էկրան,պրոեկտոր:

Հիմնական հասկացություններ՝ Արմենիա,Սոմխեթի, <<Լեռնային կղզի>>,

Միջնաշխարհ, Փոքրասիական բարձրավանդակ, Իրանական սարահարթ:

Դասի ընթացքը

Խթանման փուլ.Այս փուլին կարելի հատկացնել 5 րոպե,որի ընթացքում ուսուցչի

հանձնարարությամբ սովորողները կատարում են <<մտագրոհ>> վարժությունը,

որի նպատակն է վեր հանել ունեցած գիտելիքները, թարմացնել երեխաների

հիշողությունը:Այնուհետև ուսուցչի կողմից կատարվում է <<կարճ

դասախոսություն>> և <<զննականություն>> մեթոդները, որի նպատակն է որոշակի

գիտելիքների մատուցում:

Իմաստի ընկալման փուլ. Այս փուլին հատկացվում է 25-30 րոպե, որի ընթացքում

ուսուցիչը համակցված ու մատչելի լեզվով սովորողներին է ներկայացնում

դասանյութի հիմնական գաղափարը, մերթ ընդ մերթ աշխարհագրական

օբյեկտները ցուցադրելով քարտեզի վրա:Այս փուլում կարելի է կատարել

<<մտքերի քարտեզագրում>> մեթոդը:Այնուհետև մեծ էկրանի օգնությամբ, որի

վրապատկերված է Հայկական լեռնաշխարհը, սովորողները լրացնում են

ուրվագծային քարտեզները /իհարկե,աշխատանքի թերի մնալու դեպքում կարելի

է հանձնարարել որպես տնային հանձնարարություն/:

Կշռադատմանփուլ.Այս փուլին կարելի է հատկացնել 5 րոպե, հարց ու

պատասխանի միջոցով ամրապնդել ձեռք բերված գիտելիքները, կարելի է

կատարել անդրադարձ:

Գնահատում- Միավորային

Տնային հանձնանարություն

Լրացնել աղյուսակը:

Հավելված 2

ՀԱՅԿԱԿԱՆ ԼԵՌՆԱՇԽԱՐՀ

Տալ

հայկակ

ան

լեռնաշխ

արհի

սահման

ումը

Նշել

հայկական

լեռնաշխարհի

աշխարհագր

ական դիրքը

Նշել

հայկակա

ն

լեռնաշխ

արհի

գետերը

Նշել

հայկակա

ն

լեռնաշխ

արհի

լճերը

Նշել

հայկակա

ն

լեռնաշխ

արհի

լեռները

Նշել հայկական

լեռնաշխարհի

լեռնաշղթաները և

բնության

առանձնահատկությ

ունները

Դասի պլան 3

Առարկա՝ Հայոց եկեղեցու պատմություն

Դասարան - VI

Թեմա - Եկեղեցի

1. Հիմնական հարցեր.

 Ի՞նչ է նշանակում <եկեղեցի>

 Քրիստոսի հիմնադրած եկեղեցին

 Հոգևորականություն

 Եկեղեցին որպես շինություն

2.Նպատակը և խնդիրները.

 Իմանա - Սովորողը պետք է համակողմանի տեղեկություններ ստանա

եկեղեցու վերաբերյալ,

 Կարողանա - Գնահատել եկեղեցու և հոգևորականուրյան դերը պատմության մեջ,

 Գիտակցի - Եկեղեցու գործընթացի էությունը, նրա համահայկա-

կան և համաժողովրդական բնույթը,

 Ձևավորի _ Եկեղեցու և քրիստոնեության նկատմամբ հավատ, վստահ-

ություն,

 Արժևորի _ Եկեղեցու պատմական նշանակությունը,

3.Հիմնական հասկացությունները, առանցքային գաղափարները.

Եկեղեցի, հավատացյալ, Էկլեսիա, քրիստոնեական եկեղեցի, առաքյալ, հոգևորական,

ձեռնադրություն, մկրտություն, պսակադրություն, պատարագ, ժամերգություն, օծյալ,

սրբագործել, գործող եկեղեցի,

4. Ուսումնադիտողական պարագաներ.

Դասագիրք, պատմության տետրեր, նկարներ (Սուրբ Գրիգոր Լուսավորիչ, Ս.

Թադեոսի վանքը Իրանում XV – XIX դդ. ,Հեչառիսի վանական համալիր),

5.Ներառարկայական, միջառարկայական կապեր.

Հայոց պատմություն, Համաշխարհային պատմություն,

Հասարակագիտություն, Հայաստանի աշխարհագրություն, Գրականություն:

6. Դասատիպը.

Նոր նյութի ուսումնասիրման դաս:

7.Ուսուցման մեթոդներ և հնարներ.

Գծակարգեր, մտքերի քարտեզագրում, ինտերակտիվ մեթոդ, շարադրանք,

էվրիստիկ զրույց, աշխատանք սկզբնաղբյուրով, բանավեճ:

ԴԱՍԻ ԸՆԹԱՑՔԸ

 Ներածական մաս. աշակերտների ուշադրության գրավում,

/ խթանում / ─ հետաքրքրությունների ստեղծում,

ծանոթացում դասնյութին, խնդիրներին,

նպատակներին,

─ ակտիվացում, խթանում:

Անց է կացվում ինտերակտիվ հարցուպատասխան` հիմնված աշա-

կերտների ունեցած գիտելիքների վրա: Համառոտ շարադրանքի մի-

ջոցով ներկայացվում են դասանյութի առանցքային խնդիրները:

 Հիմնական մաս.

/իմաստի ընկալում / ─ ուսուցանվող նյութի բովանդակության ու-

սումնասիրում և հետազոտում:

Մտքերի քարտեզագրման միջոցով վեր են հանվում, եկեղեցի

հասկացությունը, եկեղեցու նշանակությունը և հոգևորականության

գործունեությունը:

Կատարվում է անհատական աշխատանք՝ սովորողին հանձնարարվում է

նախապես մշակված թեստ.

1. ՈՒմի՞ց է սկիզբ առնում քրիստոնեական եկեղեցու հիմնադրումը:

2. Հիշենք դասի մեջ թվարկված քրիստոնյա ժողովուրդների անունները:

3. Ինչի՞ համար է նախատեսված եկեղեցական շինությունը:

4. Հայաստանի հայտնի ի՞նչ եկեղեցիներ կարող եք նշել:

5. Ո՞ր բառից է ծագել և ի՞նչ է նշանակում <<եկեղեցի>>:

6. Ովքե՞ր են հոգևորականները:

7. Ի՞նչ է ձեռնադրությունը:

 Ամփոփում.

/կշռադատում / ─ արդյունքների վերլուծություն,

─ հետադարձ կապի ապահովում,

─ հետագա անելիքների հստակեցում:

Անց է կացվում էվրիստիկ զրույց, որի միջոցով ամբողջացվում են սո-

վորողների ձեռք բերած գիտելիքները: Միաժամանակ վերստին կարևորվում է

եկեղեցու և հոգևորականուրյան դերը պատմության մեջ:

Գնահատում - միավորային

Տնային առաջադրանք. Հանձնարարվում է ուսումնասիրել դա-

սանյութը/ դաս 1./, տրվում է անհատական աշխատանք`

 ՈՒսուցչի կամ դասղեկի հետ այցելել մոտակա եկեղեցի,

 Ծանոթանալ այդ եկեղեցու պատմությանը, ճշտել եկեղեցու անունը


